
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса вынйӧр сӧвмӧдан да спорт министерство йылысь
“Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь” Коми Республикаса Оланпаслӧн 21 статьяса 2 юкӧнлӧн 12 пункт подув вылын  Коми Республикаса Веськӧдлан котыр шуис:
1. Вынсьӧдны Коми Республикаса вынйӧр сӧвмӧдан да спорт министерство йылысь положение 1 №-а содтӧд серти.
2. Пыртны  Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧдын лыддьӧг серти.
3. Лыддьыны вынтӧмӧн  Коми Республикаса Веськӧдлан котырлысь ӧткымын шуӧм 3 №-а содтӧдын лыддьӧг серти.
4. Тайӧ шуӧмыс вынсялӧ 2016 вося тӧвшӧр 1 лунсянь.


        Коми Республикалӧн

Веськӧдлан котырса Веськӧдлысь                                            В. Тукмаков

Сыктывкар

2015 вося ӧшым тӧлысь 8 лун
495 № 
Коми Республикаса Веськӧдлан котырлӧн

2015 во ӧшым тӧлысь 8 лунся 495 №-а шуӧмӧн
(1 №-а содтӧд)

Коми Республикаса вынйӧр сӧвмӧдан да спорт министерство йылысь
ПОЛОЖЕНИЕ

І. Панас
1. Коми Республикаса вынйӧр сӧвмӧдан да спорт министерство (Коми Республикаса минспорт) (водзӧ - Министерство) лоӧ  Коми Республикаса олӧмӧ пӧртысь власьт органӧн, коді вынйӧр сӧвмӧдан да спорт юкӧнын збыльмӧдӧ канму политика, ладмӧдӧ нормативнӧй инӧда удж, сетӧ канму услугаяс.
2. Министерство аслас уджын кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.

3. Министерство вӧчӧ ассьыс уджсӧ кыдзи ас кежас, сідзи и федеральнӧй канму органъяскӧд, Коми Республикаса канму органъяскӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд йитӧд кутӧмӧн.

4. Министерство видзӧм вылӧ рӧскодыс могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ.
5. Министерство лоӧ юридическӧй кывкутысьӧн, сылӧн эм Коми Республикалӧн канму канпасӧн да коми да роч кывъяс вылын аслас нимӧн печать, урчитӧм образеца мукӧд печать, штамп да бланок, Россия Федерацияса оланпастэчас серти восьтӧм тшӧтъяс.
6. Министерство  збыльмӧдӧ учредитысьлысь удж да уджмогъяс вынйӧр сӧвмӧдан да спорт юкӧнын Коми Республикаса канму учреждениеяс серти да содтӧд тӧдӧмлун сетан Коми Республикаса торъя канму организацияяс серти (водзӧ – канму учреждениеяс).
7. Министерстволӧн инпас (юридическӧй инпас): Сыктывкар, Катаев ул., 47 к.
8. Министерство лоӧ Коми Республикаса мортӧс ёнмӧдан да спорт агентстволысь инӧд босьтысьӧн.
ІІ. Медшӧр могъяс
7. Министерстволӧн медшӧр могъяс:

1) Коми Республика мутасын вынйӧр сӧвмӧдан да спорт тэчас сӧвмӧдан условиеяс лӧсьӧдӧм, сы лыдын томуловлӧн, велӧдчысьяслӧн, студенческӧй,  профессиональнӧй, уна йӧза спорт, вермытӧм да дзоньвидзалунын дзескӧдӧм позянлуна йӧзлӧн спорт, медвылыс вермӧмъяса спорт;
2) олысьясӧс вынйӧр сӧвмӧдӧмӧн да спортивнӧя быдтан национальнӧй тэчас лӧсьӧдӧм вынйӧр сӧвмӧдан да спорт юкӧн сӧвмӧдӧм могысь;
3) вылыс тшупӧда спортсменъясӧс да спорт резерв дасьтӧм вылӧ, уна йӧза вынйӧр сӧвмӧдӧмсӧ юкӧн паськӧдӧм вылӧ условиеяс лӧсьӧдӧм;
4) вынйӧр сӧвмӧдан да спорт юкӧнын инфраструктура сӧвмӧдӧм.

ІІІ.
Канму удж
10. 
Тайӧ Положениелӧн ІІ юкӧдын индӧм могъяс олӧмӧ пӧртӧм вылӧ Министерство вӧчӧ татшӧм канму удж:
1) лӧсьӧдӧ да сетӧ Коми Республикаса Юралысьлы да Коми Республикаса Веськӧдлан котырлы Коми Республикаса оланпас балаяс, мукӧд нормативнӧй инӧда акт балаяс вынйӧр сӧвмӧдан да спорт юкӧнын;
2) лӧсьӧдӧ да сетӧ Коми Республикаса Юралысьлы да Коми Республикаса Веськӧдлан котырлы канму уджтас балаяс вынйӧр сӧвмӧдан да спорт юкӧнын;
3) участвуйтӧ спорт сикасъяс сӧвмӧдан уджтасъяс дасьтӧмын  Коми Республикаын томуловлӧн спорт, велӧдчысьяслӧн спорт, уна йӧза спорт, вермытӧм да дзоньвидзалунын дзескӧдӧм позянлуна йӧзлӧн спорт сӧвмӧдан мероприятиеяс сэтчӧ пыртӧмӧн “Россия Федерацияын  вынйӧр сӧвмӧдӧмӧн да спорт” Федеральнӧй оланпас серти;
4) лӧсьӧдӧ да сетӧ Коми Республикаса Юралысьлы, Коми Республикаса Веськӧдлан котырлы вынйӧр сӧвмӧдан да спорт юкӧнын федеральнӧй оланпас балаяс да Россия Федерацияса мукӧд нормативнӧй инӧда акт балаяс дорӧ вӧзйӧмъяс;
5) котыртӧ да нуӧдӧ вынйӧр сӧвмӧдан республиканскӧй официальнӧй мероприятиеяс да спорт мероприятиеяс, вынйӧр сӧвмӧдан межмуниципальнӧй официальнӧй мероприятиеяс да спорт мероприятиеяс, а стӧчджыка кӧ:
а) вынсьӧдӧ да пӧртӧ олӧмӧ Коми Республикаса вынйӧр сӧвмӧдан  официальнӧй спорт мероприятиеяслысь да спорт мероприятиеяслысь календарнӧй план;
б) урчитӧ вынйӧр сӧвмӧдан республиканскӧй официальнӧй мероприятиеяс да спорт мероприятиеяс да вынйӧр сӧвмӧдан межмуниципальнӧй официальнӧй мероприятиеяс да спорт мероприятиеяс нуӧдан пӧрадок;
в) вынсьӧдӧ вынйӧр сӧвмӧдан официальнӧй мероприятиеяс да спорт мероприятиеяс йылысь положениеяс (уджаланартъяс);
г) пӧртӧ олӧмӧ канму учреждениеяс да Коми Республикаын пытшкӧс делӧяс министерство костын сёрнитчӧмъяс кырымалӧм серти котыртан удж Коми Республика мутасын вынйӧр сӧвмӧдан официальнӧй мероприятиеяс да спорт мероприятиеяс дырйи ӧтйӧза пӧрадок да ӧтйӧза видзчысянлун видзӧм могысь;
6) урчитӧм пӧрадок серти кырымалӧ Россия Федерацияса олӧмӧ пӧртысь власьт органъяскӧд, Коми Республикаын меставывса асвеськӧдлан органъяскӧд, организацияяскӧд артмӧдчӧмъяс да сёрнитчӧмъяс республиканскӧй спорт федерацияяскӧд ӧтвылысь уджалӧм йылысь, вылыс тшупӧда спортсменъясӧс ӧтвылысь дасьтӧм йылысь, вынйӧр сӧвмӧдан да спорт инфраструктура объектъясӧ федеральнӧй сьӧмкудйысь сьӧм инвестируйтӧм йылысь юалӧмъяс серти;
7) вынсьӧдӧ Коми Республикалысь сборнӧй спорт командаяс лӧсьӧдан да наӧн могмӧдан пӧрадок, а стӧчджыка кӧ:

а) Сетӧ спорт сикас Ставроссияса реестрӧ пырысь уна пӧлӧс спорт сикас серти коллективъяслы «Коми Республикаса сборнӧй спорт команда» статус;
б) могмӧдӧ материально-техническӧя, сы лыдын могмӧдӧ Коми Республикаса сборнӧй спорт командаясӧс спорт кӧлуйӧн, сьӧмӧн, научно-методическӧя, медико-биологическӧя, медицинскӧя да антидопингӧвӧя;
в) дасьтӧ Коми Республикаса сборнӧй спорт командаяслы спорт резерв;
8) котыртӧ национальнӧй спорт сикасъяс сӧвмӧдӧм, сы лыдын:

а) урчитӧ Коми Республикаын сӧвман национальнӧй спорт сикасъяс  серти спорт мероприятиеяслысь нуӧдан пӧрадок (водзӧ – национальнӧй спорт сикасъяс);

б) урчитӧ национальнӧй спорт сикасъяслысь правилӧяс лӧсьӧдан пӧрадок (национальнӧй спорт сикасъяс кындзи, кутшӧмъясӧс сӧвмӧдӧ  ставроссияса лӧсялана спорт федерация);

9) лӧсьӧдӧ канму учреждениеясӧн услугаяс сетан качестволысь асшӧр донъялӧм котыртӧмлы условиеяс;

10) ыстӧ ассьыс петкӧдлысьясӧс Коми Республикаса физкультура да спорт нырвизя челядьлы содтӧд тӧдӧмлун сетан канму учреждениеясса педагогъясӧс аттестуйтӧмын участвуйтӧм вылӧ Коми Республикаса канму велӧдан учреждениеясса да Коми Республика мутасын муниципальнӧй велӧдан учреждениеясса педагогъясӧс аттестуйтан Республиканскӧй аттестационнӧй комиссияӧ пырӧмӧн;
11) вынсьӧдӧ квалификация категория сетан пӧрадок спорт кузя тренер-велӧдысьяслы, инструктор-методистъяслы, кодъяс уджалӧны физкультура да спорт организацияясын, мыйяс оз лоны челядьлы содтӧд тӧдӧмлун сетан учреждениеясӧн;
12) аттестуйтӧ канму учреждениеясысь вынйӧр сӧвмӧдан да спорт юкӧнса специалистъясӧс да урчитӧм пӧрадок серти сетӧ квалификация категорияяс спорт кузя тренер-велӧдысьяслы да инструктор-методистъяслы;
13) дасьтӧ да сетӧ Россия Федерацияса спорт министерствоӧ спортсменъяс вылӧ, вынйӧр сӧвмӧдан да спорт кузя специалистъяс вылӧ документъяс налы спорт нимъяс сетӧм могысь;
14) дасьтӧ да сетӧ Россия Федерацияса спорт министерствоӧ граждана вылӧ документъяс налы вынйӧр сӧвмӧдан да спорт юкӧнын ведомствоса награда сетӧм могысь;

15) дасьтӧ да сетӧ Коми Республикаса Юралысьлы видлалӧм вылӧ граждана вылӧ документъяс налы Россия Федерацияса канму наградаяс сетӧм могысь;
16) котыртӧ Коми Республика водзын торъя заслугаясысь спортсменъяслы нэм чӧж кежлӧ быдтӧлысся сьӧм мынтӧм;

17) котыртӧ Коми Республикаса спортсменъяслы да тренеръяслы вынйӧр сӧвмӧдан да спорт юкӧнын Коми Республикаса Веськӧдлан котырлысь премияяс мынтӧм;

18) котыртӧ спортсменъяслы - Коми Республикаса сборнӧй командаясӧ пырысьяслы – медвылыс вермӧмъяса спорт юкӧнын Коми Республикаса торъя стипендия мынтӧм;
19) лӧсьӧдӧ методикаа вӧзйӧмъяс Коми Республикаын меставывса асвеськӧдлан органъяслы «Вынйӧр сӧвмӧдӧм да спорт» юкӧн сӧвмӧдан юалӧмъяс серти, Коми Республика мутасын физкультура да спорт  организацияяслӧн удж видлалӧм подув вылын лӧсьӧдӧ да сетӧ физкультура да спорт организацияяслы, Коми Республикаын меставывса асвеськӧдлан органъяслы физкультура да спорт организацияяслысь удж бурмӧдӧм, бӧртаслун кыпӧдӧм, уджын окталун да видзтӧмлун йылысь вӧзйӧмъяс;
20) участвуйтӧ вынйӧр сӧвмӧдӧм, спорт да дзоньвидза оласног паськӧдӧмын, сы лыдын:

а) юӧртӧ вынйӧр сӧвмӧдан да спорт мероприятиеяс йылысь юӧр сетан средствояс пыр;
б) котыртӧ печатнӧй да петкӧдлан-видзӧдан продукция паськӧдӧм, лэдзӧ телерадиоуджтасъяс да ӧтуввез-ресурсъяс;

21) нуӧдӧ мероприятиеяс, кутшӧмъясӧс веськӧдӧма Коми Республикаын вермытӧмъяслы, дзоньвидзалунын дзескӧдӧм позянлуна йӧзлы вынйӧр да спорт сӧвмӧдӧм вылӧ, адаптивнӧй физическӧй культура да адаптивнӧй спорт сӧвмӧдӧм вылӧ, а стӧчджыка кӧ:
а) дасьтӧ да сетӧ Коми Республикаса Юралысьлы, Россия Федерацияса канму органъяслы да Коми Республикаса канму органъяслы юӧртан-видлалан материалъяс Коми Республикаын вермытӧмъяскӧд да дзоньвидзалунын дзескӧдӧм позянлуна йӧзкӧд вынйӧр сӧвмӧдан да спорт кузя удж йылысь;
          б) дасьтӧ да сетӧ:

Коми Республика мутасын организацияяслы да учреждениеяслы, кодъяс отсалӧны сӧвмӧдны вермытӧмъяс, дзоньвидзалунын дзескӧдӧм позянлуна йӧз пӧвстын вынйӧр да спорт, вӧзйӧны бурмӧдны вермытӧмъяскӧд да дзоньвидзалунын дзескӧдӧм позянлуна йӧзкӧд вынйӧр сӧвмӧдӧм да спорт кузя удж спорт сикасъяс сӧвмӧдан юкӧнын, мыйяс лӧсялӧны дзоньвидзалунын дзескӧдӧм позянлуна йӧзлы да мыйясӧс вӧзйӧма налы медицинскӧй показание серти, сьӧкыда висьӧмысь колясъяс бырӧдӧм могысь, йӧзкотырӧ велалӧм могысь да дзоньвидзалунын дзескӧдӧм позянлуна йӧзкӧд ӧтвывтчӧм могысь вынйӧр сӧвмӧдан да спорт средствояс отсӧгӧн;

вермытӧмъяслӧн республиканскӧй ӧтйӧза организацияяслы вынйӧр сӧвмӧдӧм да спорт сӧвмӧдӧм серти вӧзйӧмъяс Коми Республикаын вермытӧмъяскӧд да дзоньвидзалунын дзескӧдӧм позянлуна йӧзкӧд физкультура да спорт кузя удж сӧвмӧдӧм вылӧ веськӧдӧм ӧтувъя мероприятиеяс олӧмӧ пӧртӧм йылысь юалӧмъяс серти;

в) котыртӧ нуӧдны канму учреждениеяслы нуӧдысь вермытӧм спортсменъяскӧд велӧдчан-тренируйтчан сборъяс Коми Республикаын да сы сайын;
22) видзӧдӧ сы бӧрся, кыдзи Коми Республикаӧн лӧсьӧдӧм да спортивнӧя дасьтӧм збыльмӧдысь организацияяс, а сідзжӧ спортивнӧя дасьтӧм збыльмӧдысь Коми Республика мутасӧ пырысь организацияяс, кутшӧмъясӧс лӧсьӧдӧмаӧсь Россия Федерация, Коми Республика, Коми Республикаса муниципальнӧй юкӧнъяс участвуйттӧг, кутчысьӧны Россия Федерацияса оланпастэчас серти спортивнӧя дасьтан федеральнӧй стандартъясӧ.
23) урчитӧ Коми Республикаӧн либӧ Коми Республикаын муниципальнӧй юкӧнъясӧн лӧсьӧдӧм вынйӧр сӧвмӧдан да спорт организацияясӧ, кодъяс спортивнӧя дасьтӧны, йӧзӧс примитан пӧрадок;
24) участвуйтӧ Россия Федерацияса сборнӧй спорт командаяслы спорт резерв дасьтӧмын;
25) методическӧя могмӧдӧ спортивнӧя дасьтан организацияясӧс;

26) ладмӧдӧ Коми Республикаса сборнӧй спорт командаяслы спорт резерв дасьтӧм да дінмукостса да ставроссияса спорт ордйысьӧмъясын Коми Республикаса сборнӧй спорт командаяс участвуйтӧм серти вынйӧр сӧвмӧдан да спорт организацияяслысь уджсӧ.

27) лӧсьӧдӧ Коми Республикаын  вынйӧр сӧвмӧдан да спорт юкӧнын  инновационнӧй да экспериментальнӧй удж нуӧдӧм вылӧ да шедӧдӧм вермӧмъяссӧ практикаӧ пыртӧм вылӧ условиеяс;

28) урчитӧ дінмуса спорт федерацияясӧн лӧсялана спорт сикасъяс сӧвмӧдан уджтасъяс лӧсьӧдан да сетан пӧрадок;

29) урчитӧ дінмуса спорт федерацияяслысь удж серти быдвося отчёт сетан пӧрадок;

30) пӧртӧ олӧмӧ Коми Республика мутасын вынйӧр сӧвмӧдан да спорт юкӧнын федеральнӧй уджтасъяс да инвестиционнӧй балаяс серти мероприятиеяс;
31) лоӧ удж котыртысьӧн вынйӧр сӧвмӧдан да спорт юкӧнын кадръяс дасьтӧмын да уджсикасын содтӧд тӧдӧмлун сетӧмын;
32)  лӧсьӧдӧ да сетӧ Коми Республикаса Веськӧдлан котырӧ канму учреждениеяс котыртӧм серти вӧзйӧмъяс;
33) пӧртӧ олӧмӧ Министерстволысь удж да сылы сетӧм удж збыльмӧдан юкӧнын Коми Республикаса канму могъяс вылӧ  вузӧс, уджъяс , услугаяс ньӧбӧм серти канму заказчиклысь удж ; 

34) Коми Республикаса канму могъяс вылӧ вузӧс, уджъяс, услугаяс ньӧбигӧн нуӧдӧ донъяслысь  мониторинг, водзӧ висьталӧм, водзвыв планируйтӧм, сьӧмкудйӧ иналӧм, контрактация да индӧм заказъясӧн веськӧдлӧм;
35) пӧртӧ олӧмӧ Коми Республика мутасын удж видзан юкӧнын канму политикалысь шӧр нырвизьяс компетенцияын, кутшӧмӧс урчитӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;
36) котыртӧ канму учреждениеяслысь биысь видзчысян мераяс;
37) оланпастэчас серти котыртӧ да могмӧдӧ Министерствоын биысь видзчысян мераяс лӧсьӧдӧмсӧ да збыльмӧдӧмсӧ;
38) нуӧдӧ войтырӧс дорйӧм серти мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
39) пӧртӧ олӧмӧ Коми Республикаса республиканскӧй сьӧмкудйысь сьӧмӧн вӧдитчӧм да босьтӧм кузя удж, могмӧдӧ сьӧмӧн канму учреждениеяс;
40) могмӧдӧ аслас компетенцияын да оланпастэчас серти гуся юӧръяс видзӧм, мыйяс лоӧны канму гусяторйӧн, да оланпасӧн видзан мукӧд юӧр, сы лыдын техника боксянь юӧр ресурсъяс видзӧм, Россия Федерацияса оланпастэчас серти да Коми Республикаса оланпастэчас серти;
41) запасын сулалысь Министерствоса уджалысьяслы котыртӧ да могмӧдӧ мобилизационнӧй дасьтысьӧм, мобилизация, воинскӧй учёт да бронируйтӧм, ладмӧдӧ канму учреждениеясын мобилизационнӧй дасьтысьӧм, воинскӧй учёт да бронируйтӧм кузя мероприятиеяс да видзӧдӧ найӧс збыльмӧдӧм бӧрся;
42) участвуйтӧ аслас компетенцияын Коми Республика мутасын терроризмысь да экстремизмысь видзчысьӧм кузя, на бӧрын колясъяс чинтӧм кузя мероприятиеяс котыртӧмын да олӧмӧ пӧртӧмын Коми Республикаын терроризмлы паныд удж нуӧдысь комиссиялӧн помшуӧмъяс серти;
43) нуӧдӧ Министерстволӧн уджалӧм дырйи артмӧм архивса документъяс чукӧртӧм, видзӧм, учёт вылӧ босьтӧм да наӧн вӧдитчӧм серти удж;
     44) могмӧдӧ Коми Республикаса Юралысьлысь да Коми Республика Веськӧдлан котырлысь тшӧктӧмъяс колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, Министерстволӧн удж юкӧнӧ пырысь юалӧмъяс серти «Россия Федерацияса Президентлысь тшӧктӧмъяс да индӧмъяс збыльмӧдӧм кузя удж котыртӧм бурмӧдан мераяс йылысь йылысь» Россия Федерацияса Президентлысь 2011 во рака тӧлысь 28 лунся 352 №-а Индӧд олӧмӧ пӧртӧм серти;

43) нуӧдӧ мукӧд удж Коми Республикаса Юралысьлӧн да Коми Республикаса Веськӧдлан котырлӧн помшуӧмъяс серти.
ІV.
Канму могмӧсъяс
11. Тайӧ Положениелӧн ІІ юкӧдын индӧм могъяс збыльмӧдӧм вылӧ Министерство сетӧ татшӧм канму могмӧсъяс:
1)  Коми Республикаса спорт федерацияяслы аккредитация нуӧдӧм;
2) спортсменъяслы спорт разряд сетӧм (медводдза спорт разряд да «Спортса мастерӧ кандидат» спорт разряд) “Россия Федерацияса мортӧс ёнмӧдӧм да спорт йылысь” Федеральнӧй оланпаслӧн 22 статья серти;
3) «Медводдза категорияа спортса ёрдысь» квалификация категория сетӧм;
4) Министерствоса архивнӧй документъяс серти архивнӧй справкаяс, архивнӧй копияяс, архивнӧй гижӧдъяс сетӧм гражданалӧн да юридическӧй кывкутысьяслӧн корӧм серти.

V. Инӧдъяс
12.
Канму уджъяс олӧмӧ пӧртӧм могысь, канму могмӧсъяс сетӧм вылӧ Министерстволӧн эм инӧд:

1)
корны да босьтны урчитӧм пӧрадок серти канму власьт органъяссянь, Коми Республикаын меставывса асвеськӧдлан органъяссянь, а сідзжӧ организацияяссянь, чина йӧзсянь, гражданасянь юӧр, мый колӧ Министерстволӧн компетенцияӧ пырысь юалӧмъяс серти помшуӧмъяс примитӧм вылӧ, сы лыдын электроннӧя;
          2)
Министерстволӧн уджкӧд йитчӧм юалӧмъяс решитӧм вылӧ урчитӧм пӧрадок серти кыскыны научнӧй да мукӧд организацияӧс, туялысьясӧс да специалистъясӧс; 

3)
Министерстволӧн уджкӧд йитчӧм юалӧмъяс серти лӧсьӧдны ладмӧдан, сёрнитчан да экспертнӧй органъяс (сӧветъяс, комиссияяс да уджалан котыръяс, коллегияяс);

4) урчитӧм пӧрадок серти ассьыс уджмогъяс олӧмӧ пӧртӧм вылӧ ветлыны организацияясӧ, кодъяс инавсьӧны да уджалӧны Коми Республика мутасын;

5) кывзыны коллегиялӧн заседаниеяс вылын канму учреждениеясса веськӧдлысьяслысь, Коми Республикаса муниципальнӧй юкӧнъяслӧн вынйӧр сӧвмӧдӧмӧн да  спортӧн веськӧдлан органъясса специалистъяслысь, ӧтйӧза спорт организацияясӧс (котыръясӧс, федерацияясӧс) петкӧдлысьяслысь юӧръяс налӧн удж серти да сетӧм кывкӧртӧдъяс подув вылын примитны коллегияа помшуӧмъяс;

6) сетны видлалӧм вылӧ Коми Республикаса Юралысьлы граждана вылӧ документъяс Коми Республикаса канму да мукӧд награда налы сетӧм могысь;

7) сетны гражданалы Министерстволысь ведомствоса наградаяс.
VІ. Удж котыртӧм
13. Министерствоӧн веськӧдлӧ министр, кодӧс индӧ чинӧ Коми Республикаса Юралысь Коми Республикалӧн Веськӧдлан котырса Веськӧдлысьӧн вӧзйӧм серти да вештӧ чинысь Коми Республикаса Юралысь.
14. Министр:

1) ӧткӧн веськӧдлан подув вылын веськӧдлӧ Министерство уджӧн да торйӧн кывкутӧ Министерство вылӧ пуктӧм могъяс да удж олӧмӧ пӧртӧмысь;
2)
урчитӧм пӧрадок серти индӧ чинӧ да вештӧ чинысь Министерство са уджалысьясӧс;
3)
урчитӧм пӧрадок серти индӧ чинӧ да вештӧ чинысь канму учреждениеясса юрнуӧдысьясӧс, кырымалӧ, вежӧ да дугӧдӧ накӧд уджалан сёрнитчӧмъяс оланпастэчас серти;
4)
веськӧдлӧ Министерстволӧн киын кутан эмбурӧн;
5) урчитӧм штат лыд серти да уджысь мынтысян фонд серти  вынсьӧдӧ Министерстволысь тэчас, штат расписание да Министерстволысь сьӧмкуд смета Коми Республикаса республиканскӧй сьӧмкудйӧн урчитӧм сьӧмкудса ассигнованиеяс серти;
6) вынсьӧдӧ Министерстволӧн тэчас юкӧдувъяс йылысь положениеяс, Министерствоса уджалысьяслысь чина уджаланартъяс да чина инструкцияяс;
7) урчитӧм пӧрадок серти йӧзӧдӧ тшӧктӧдъяс, инструкцияяс Министерстволӧн компетенцияӧ пырысь серти  юалӧмъяс серти;
8) Министерствоса уджалысьясӧс да канму учреждениеясса веськӧдлысьясӧс ошкӧ либӧ дисциплинарнӧя мыждӧ законодательство серти;
9)
 эсканпастӧг петкӧдлӧ Министерствоӧс канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, восьтӧ оланпастэчасӧн урчитӧм пӧрадок серти Министерстволысь тшӧтъяс, вӧчӧ сделкаяс, сы лыдын кырымалӧ сёрнитчӧмъяс, да вӧчӧ оланпастэчасӧн урчитӧм мукӧд юридическӧй удж;
10) сӧгласуйтӧ вынйӧр сӧвмӧдан да спорт юкӧнын канму да ведомствоса наградаяс вылӧ представлениеяс оланпастэчас серти;
11) юрнуӧдӧ Министерстволӧн коллегияӧн;
12) урчитӧм пӧрадок серти могмӧдӧ Министерство удж йылысь юӧръяс дорӧ сибавны позянлунӧн; 
13)
пӧртӧ олӧмӧ мукӧд уджмог оланпастэчас серти.
15. Министрлӧн эм вежысь, коді индыссьӧ чинӧ да вештыссьӧ чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадок серти.
Министрӧс вежысь уджалӧ эсканпастӧг Министерство нимсянь министрӧн урчитӧм инӧдъяс да кывкутана могъяс серти.

Кор министр мыйкӧ дыра абу, сылысь кывкутана могъяс пӧртӧ олӧмӧ министрӧс вежысь.
Министрлӧн чин прӧстмӧм дырйи Министрлысь кывкутана могъяс сетӧм йылысь помшуӧм примитӧ Коми Республикаса Юралысь Коми Республикаса Веськӧдлан котырлӧн вӧзйӧм серти.
16. Министерстволысь медыджыд штат лыдсӧ урчитӧ Коми Республикаса Веськӧдлан котыр.

17. Министерстволӧн удж котыртан тэчас артмӧ татшӧм тэчас юкӧдувъясысь:
1)
котыртан, видлалан, кадрӧвӧй да видзӧдан удж юалӧмъяс серти;

2) велӧдан да вынйӧр сӧвмӧдан да спорт удж юалӧмъяс серти;

3) спорт стрӧйбаяс, канму заказ да инвестиция проектъяс юалӧмъяс серти;

4)  бухгалтерскӧй учёт да планово-экономическӧй уджлӧн юалӧмъяс серти.
17.
Министерстволӧн пытшкӧсса уджыс урчитсьӧ Министерствоса уджаланартӧн. 
Коми Республикаса Веськӧдлан котырлӧн

2015 во ӧшым тӧлысь 8 лунся 495 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм вежсьӧмъяслӧн 
ЛЫДДЬӦГ
1. «Томуловлы футболӧн ворсны велӧдан республиканскӧй спорт школа» содтӧд тӧдӧмлун сетан Коми Республикаса канму учреждение артмӧдӧм йылысь» Коми Республикаса Веськӧдлан котырлӧн 2003 во ӧшым тӧлысь 29 лунся 289 №-а шуӧмын:

2 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн.
2. «Томуловлы вӧвъясӧн ордйысьны велӧдан торъя спорт школа» республиканскӧй канму учреждениелысь ним вежӧм йылысь» Коми Республикаса Веськӧдлан котырлӧн 2004 во косму тӧлысь 8 лунся 67 №-а шуӧмын:

2 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн.
3. «Спортын медвылыс мастерство школа» содтӧд тӧдӧмлун сетан Коми Республикаса канму учреждениелы выль ним сетӧм» Коми Республикаса Веськӧдлан котырлӧн 2008 во вӧльгым тӧлысь 28 лунся 326 №-а шуӧмын:

1) 11 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн;

2) 2 да 4 пунктъяс киритны.

4. «Коми Республикаса олӧмӧ пӧртысь власьт орган йылысь, коді збыльмӧдӧ «Олимпиада резервӧ томуловӧс дасьтан торъя республиканскӧй спорт школа» челядьлы содтӧд тӧдӧмлун сетан канму учреждение учредитысьлысь уджъяс да уджмогъяс» Коми Республикаса  Коми Республикаса Веськӧдлан котырлӧн 2008 во ӧшым тӧлысь 10 лунся 344 №-а шуӧмын:

1) 1 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн;
2) 2 да 6 пунктъяс киритны.

5. «Мортӧс ёнмӧдӧм да спорт туйвизь серти содтӧд тӧдӧмлун сетан Коми Республикаса ӧткымын канму учреждениелы выль ним сетӧм» Коми Республикаса Веськӧдлан котырлӧн 2010 во косму тӧлысь 26 лунся 119 №-а шуӧмын:

1) 11 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн;

2) 2 пункт киритны.

6. «Коми Республикаса ӧткымын канму учреждениелы выль ним сетӧм йылысь»  Коми Республикаса Веськӧдлан котырлӧн 2011 во ода-кора тӧлысь 24 лунся 217 №-а шуӧмын:

1) 2 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн;
2) 3 пункт киритны.

7. «Мортӧс ёнмӧдӧм да спорт юкӧнын Коми Республикаса ӧткымын канму учреждениелы выль ним сетӧм йылысь» Коми Республикаса Веськӧдлан котырлӧн 2011 во моз тӧлысь 26 лунся 346 №-а шуӧмын:

1) 2 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн;
2) 3 пункт киритны.

8. «Сборнӧй командаяс  спортивнӧя дасьтан шӧрин» Коми Республикаса канму асшӧрлуна учреждение выль ног котыртӧм йылысь»  Коми Республикаса Веськӧдлан котырлӧн 2012 во ӧшым тӧлысь 25 лунся 615 №-а шуӧмын:

1) 2 пункт киритны;

2) 3 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн.
9. «Томуловлӧн 1 №-а ӧтувъя спорт школа» челядьлы содтӧд тӧдӧмлун сетан Коми Республикаса канму сьӧмкуд  учреждение выль ног котыртӧм» Коми Республикаса Веськӧдлан котырлӧн 2013 во сора тӧлысь 18 лунся 255 №-а шуӧмын:
1) 2 да 4 пунктъяс киритны;

2) 3 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн.
10. «Вермытӧмъясӧс реабилитируйтан, спортӧн дзоньвидзалун бурмӧдан шӧрин» Коми Республикаса канму сьӧмкуд учреждениелы выль ним сетӧм йылысь да Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во лӧддза-номъя тӧлысь 4 лунся 239 №-а шуӧмын:
1) 2 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн;

2) 3 пункт киритны.
11. «Томуловлӧн 4 №-а спорт школа» Коми Республикаса содтӧд тӧдӧмлун сетан канму сьӧмкуд ӧнія учреждениелысь сикас вежӧмӧн «Орбита» томуловӧс варччыны велӧдан спорт школа» содтӧд тӧдӧмлун сетан Коми Республикаса канму асшӧрлуна учреждение лӧсьӧдӧм йылысь»  Коми Республикаса Веськӧдлан котырлӧн 2015 во йирым тӧлысь 30 лунся 468 №-а шуӧмын:
3 пунктын «Коми Республикаса мортӧс ёнмӧдан да спорт агентство» кывъяс вежны «Коми Республикаса вынйӧр сӧвмӧдан да спорт министерство» кывъясӧн.
Коми Республикаса Веськӧдлан котырлӧн

2015 во ӧшым тӧлысь 8 лунся 495 №-а шуӧмӧн
(3 №-а содтӧд)
Коми Республикаса Веськӧдлан котырлӧн ӧткымын вынтӧмӧн лыддян шуӧм
ЛЫДДЬӦГ
 

1) «Коми Республикаса мортӧс ёнмӧдан да спорт агентство йылысь» Коми Республикаса Веськӧдлан котырлӧн 2012 во урасьӧм тӧлысь  24 лунся 68 №-а шуӧм;


2) «Коми Республикаса мортӧс ёнмӧдан да спорт агентство йылысь» Коми Республикаса Веськӧдлан котырлӧн 2012 во урасьӧм тӧлысь 24 лунся 68 №-а шуӧмӧ  вежсьӧмъяс пыртӧм йылысь»  Коми Республикаса Веськӧдлан котырлӧн 2012 во кӧч тӧлысь 13 лунся 378 №-а шуӧм;
3) «Коми Республикаса мортӧс ёнмӧдан да спорт агентство йылысь» Коми Республикаса Веськӧдлан котырлӧн 2012 во урасьӧм тӧлысь 24 лунся 68 №-а шуӧмӧ  вежсьӧмъяс пыртӧм йылысь» Коми Республикаса Веськӧдлан котырлӧн 2012 во вӧльгым тӧлысь 12 лунся 490 №-а шуӧм;

4) «Коми Республикаса мортӧс ёнмӧдан да спорт агентство йылысь» Коми Республикаса Веськӧдлан котырлӧн 2012 во урасьӧм тӧлысь 24 лунся 68 №-а шуӧмӧ  вежсьӧмъяс пыртӧм йылысь» Коми Республикаса Веськӧдлан котырлӧн 2013 во рака тӧлысь 22 лунся 84 №-а шуӧм;
5) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 14 лунся 10 №-а шуӧм дорӧ содтӧдлӧн 4 пункт;
6) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ода-кора тӧлысь 8 лунся 189 №-а шуӧм дорӧ содтӧдлӧн 4 пункт;

7) «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 14 лунся 451 №-а шуӧм дорӧ содтӧдлӧн 15 пункт;
8) «Коми Республикаса мортӧс ёнмӧдан да спорт агентство йылысь» Коми Республикаса Веськӧдлан котырлӧн 2012 во урасьӧм тӧлысь 24 лунся 68 №-а шуӧмӧ  вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 14 лунся 457 №-а шуӧм;

9) «Коми Республикаса мортӧс ёнмӧдан да спорт агентство йылысь» Коми Республикаса Веськӧдлан котырлӧн 2012 во урасьӧм тӧлысь 24 лунся 68 №-а шуӧмӧ  вежсьӧмъяс пыртӧм йылысь» Коми Республикаса Веськӧдлан котырлӧн 2015 во рака тӧлысь 11 лунся 105 №-а шуӧм.

